
Tagsima

B

A.L. 136 tal-2019

ATT DWAR IR-REGOLAMENT TAL-BINI
(KAP. 513)

Regolamenti tal-2019 dwar I-Evitar ta’ Hsara lil
Proprjeta ta’ Terzi Persuni

BIS-SAHHA tas-setghat moghtija bl-artikoli 6, 11 u 24 tal-Att
dwar ir-Regolament tal-Bini, il-Ministru responsabbli ghall-Industrija
tal-Bini, wara konsultazzjoni mal-Bord 1i Jirregola 1-Bini, ghamel
dawn ir-regolamenti li gejjin:-

1.  It-titolu ta’ dawn ir-regolamenti hu Regolamenti tal-2019
dwar 1-Evitar ta’ Hsara lil Proprjeta ta’ Terzi Persuni.

2. (1) L-iskop ta’ dawn ir-regolamenti hu 1i jassikuraw li
gabel ma jinbeda xi tip ta’ xoghol ta’ demolizzjoni, skavar jew
kostruzzjoni, jithejjew metodologiji 1i huma teknikament siguri sabiex
jigli minimizzat ir-riskju ta’ hsara lil proprjeta ta’ terzi persuni jew
korriment lil persuni li jistghu jigu kkawzati mix-xoghlijiet proposti.

(2) Id-dispozizzjonijiet ta’ dawn ir-regolamenti m’ghandhom
bl-ebda mod jinftiechmu li ghandhom xi effett fuq ir-responsabbiltajiet
relatati mad-disinn tal-bini u l-attivita tal-kostruzzjoni li jirrizultaw
minn strumenti legizlattivi ohra.

3.  F’dawn ir-regolamenti, kemm-il darba r-rabta tal-kliem ma
tkunx tehtieg xort’ohra:

"I-Att" tfisser 1-Att dwar ir-Regolament tal-Bini;

"avviz ta’ infurzar" tfisser l-istess bhal dik it-tifsira
moghtija lilha fl-artikolu 14 tal-Att;

"l-Awtorita tal-Ippjanar" tfisser 1-Awtorita kif stabbilita taht
1-Att dwar l-Ippjanar tal-Izvilupp;

"demolizzjoni" tfisser it-twaqqigh jew tnehhija ta’ element
strutturali li jifforma parti mill-bini;

"dettalji ta’ persuna" tfisser li tinkludi l-isem u l-kunjom,
in-numru tal-Karta tal-Identita, 1-indirizz u n-numru tal-kuntatt
tal-persuna fuq bazi ta’ erbgha u ghoxrin (24) siegha flimkien
ma’ indirizz elettroniku;

"dikjarazzjoni tal-metodu" tfisser rapport ippreparat minn

perit u ghandha t-tifsira moghtija lilha b’dawn ir-regolamenti;

"Direttur" tfisser id-Direttur responsabbli ghall-Uffi¢¢ju
dwar ir-Regolament tal-Bini jew kull uffi¢jal pubbliku li jigi
debitament delegat mid-Direttur biex jagixxi f’ismu;

"drill pnewmatiku" tfisser taghmir immexxi bl-arja
kkumpressata jew mezzi ohra, utilizzat ghat-thaffir jew qsim ta’
materjali iebsin bhal blat jew konkrit;

"kuntrattur" tfisser il-persuna imgabbad mill-izviluppatur
sabiex jesegwixxi x-xogholijiet;

"Ministru" tfisser il-Ministru responsabbli ghall-industrija
tal-bini;

"perit tal-progett" tfisser il-perit 1li se jassumi
responsabbilita tal-esekuzzjoni tal-progett approvat fil-permess
ghal-izvilupp;

"proprjeta kontigwa" tfisser ezattament biswit proprjeta ta’
terza persuna, inkluz kull bini li ghandu hajt divizorju komuni
mas-sit, kemm jekk mal-genb jew fuq wara tas-sit, jew
sovrastanti jew sottostanti proprjetd ta’ terza persuna, eskluzi
dawk elenkati fl-Ewwel Skeda;

"skavar" tfisser qtugh jew tnehhija ta’ blat, tafal u kull
materjal iehor naturali jew imqieghed mill-bniedem, li jifforma 1-
art, jew it-tnehhija ta’ kull materjal konsolidat;

"sub kuntrattur" tfisser il-persuna imqgabbad mill-kuntrattur
sabiex jesegwixxi xoghlijiet. Tali persuna ma ghandu ebda
relazzjoni guridika mal-izviluppatur. Tali sub kuntrattur huwa
soggett ghall-istess obbligi li jorbtu lill-kuntrattur f’dawn ir-
regolamenti:

Izda n-nomina tal-ufficjal tekniku tas-sit tibqa’ a karigu tal-
kuntrattur;

"terza persuna" tfisser persuna li ghandha titolu legali fuq
proprjeta jew taghmel uzu mill-proprjeta b’mezzi leciti ohra,
kontigwa ma’ sit ta’ kostruzzjoni, eskluzi dawk il-proprjetajiet
clenkati fl-Ewwel Skeda;

"l-Uffic¢ju dwar ir-Regolament tal-Bini" tfisser l-istess
bhal dik it-tifsira moghtija lilha fl-Att;

"uffi¢jal tekniku fuq is-sit" tfisser persuna li twettaq id- dmir

jew dmirijiet li jirrizultaw mid-dispozizzjonijiet ta’ dawn ir-
regolamenti. Din il-persuna ghandha:

(a) tigi nominata mill- kuntrattur u ghandha tigi
approvata mill-perit tal-progett.

(b) tkun kompetenti skont kif provdut fit-Tielet
Skeda;

(¢) tkun  responsabbli ghall-infurzar  tad-
dikjarazzjoni tal-metodu ghax-xogholijiet 1i jkunu
responsabbilta tal-kuntrattur li nnomina; u

(d) trid tkun prezenti fuq is-sit kull meta jkunu qed
jittiehdu decizjonijiet li jaffettwaw ir-riskju ta’ hsara lil
proprjeta ta’ terzi persuni jew korriment lil persuni li jistghu
jigu kkawzati mix-xoghlijiet;

"xoghol ta’ bini" tfisser xoghol ta’ kostruzzjoni li jeskludi
xoghol ta’ skavar u demolizzjoni izda jinkludi alterazzjonijiet
strutturali;

"xoghol ta’ kostruzzjoni" tfisser li tinkludi dawk ix-
xoghlijiet kollha ta’ kostruzzjoni maghmula fuq l-istruttura tal-
fabrika tal-bini jew ta’ inginerija ¢ivili, inkluz alterazzjonijiet
fug bini ezistenti, demolizzjoni jew attivitajiet ta’ skavar li
jsiru fuq sit ta’ zvilupp, toroq, wesghat u ghandha tinkludi ukoll
thaffir ta’ mini;

"zona affettwata tal-iskav" tfisser zona madwar l-iskav, li
tasal sa distanza ta’ mhux aktar minn qies ekwivalenti ghall-gholi
propost ta l-iskav, il-boghod mill-limiti tal-iskav;

"zviluppatur" tfisser il-persuna li f’isimha giet sottomessa
l-applikazzjoni ghal permess ghall-izvilupp skont id-
dispozizzjonijiet tal-Att dwar I-Ippjanar tal-Izvilupp, jew skont Kap.552.
1d-dispozizzjonijiet ta’ regolamenti maghmula bis-sahha tieghu.

4. Dawn ir-regolamenti huma applikabbli ghal kwalunkwe Applikabilita.
xoghol ta’ kostruzzjoni li jinvolvi:

(a) skavar, li fiz-Zona affettwata tieghu jinkludi proprjeta
ta’ terzi; jew

(b) id-demolizzjoni jew tnehhija ta’ kull struttura
ezistenti, jew bejt jew struttura li tmiss mal-limiti ta’, jew biswit
ezatt ta’, jew sottostanti jew sovrastanti Xi proprjetd ta’ jew
okkupata minn terzi persuni jew xoghol ta’ ingaljar ma bini

ezistenti; jew

(¢) il-bini ta’ sulari addizzjonali jew hitan ta’ sapport jew
strutturi fuq xi proprjeta ta’ jew okkupata minn terzi persuni; jew

(d) il-kostruzzjoni ta’ bini gdid jew sulari addizzjonali
biswit proprjeta ezistenti ta’ terzi persuni.

5. (1) Il-kuntrattur ghandu jinnomina uffi¢jal tekniku fuq is-
sit, wara li jkun approvat mill-perit tal-progett.

(2) Jekk l-izviluppatur inbidel meta x-xogholijiet ta’
kostruzzjoni ghad irid isiru jew qeghdin isiru, tali zviluppatur gdid
ghandu josserva dawn ir-regolamenti.

(3) L-izviluppatur ghandu jiehu l-prekawzjonijiet ragonevoli
kollha sabiex jassigura li l-attivita ta’ kostruzzjoni ma tirrizultax f’xi
hsara lill-proprjetajiet kontigwi, inkluza hsara li tista’ tirrizulta mill-
infiltrazzjoni ta’ ilma.

6. (1) L-izviluppatur ghandu jizgura li xoghlijiet tad-
demolizzjoni, skavar jew kostruzzjoni li jaqghu taht id-
dispozizzjonijiet ta’ dawn ir-regolamenti ghandhom ikunu assigurati
b’mod adatt u adegwat sabiex ikopru kull hsara wahdanija jew
rikorrenti kkagunata lil proprjeta ta’ terzi persuni, dizabilita lil persuni
jew mewt li tirrizulta mix-xogholijiet jew attivita ta’ kostruzzjoni
mwettqa mill-izviluppatur u l-kuntratturi li jkunu geghdin jahdmu fuq
1s-sit:

Izda 1-kopertura tal-assigurazzjoni m’ghandhiex tkun inqas
minn seba’ mija u hamsin elf euro (€750,000) u ghandha tibqga’ tigi
mgedda sa dak iz-zmien meta kull xoghol ta’ demolizzjoni, skavar jew
kostruzzjoni jigu certifikati bhala kompluti mill-perit tal-progett:

Izda l-izviluppatur ghandu jaghmel stima xierqa u
adegwata tar-riskji involuti u f’kaz li I-valur imsemmi ta’ seba’ mija u
hamsin elf euro (€750,000) mhuwiex meqjus suffi¢jenti, 1-izviluppatur
ghandu jassigura li tali kopertura tizdied debitament.

(2) L-izviluppatur ghandu jissottometti lid-Direttur kopja tal-
kopertura ta’ assigurazzjoni, skont is-subregolament (1), flimkien ma’
ittra mill-assiguratur:

(a) 1i tikkonferma li x-xoghlijiet huma adegwatament
koperti minn polza tal-assigurazzjoni; u

(b) tiddikjara x’inhu l-valur tal-e¢¢ess tal-polza tal-
assigurazzjoni relattiva.

[l-kopja tal-assigurazzjoni u d-dikjarazzjoni mill-assiguratur
rigward il-kopertura tal-assigurazzjoni u l-ammont tal-eccess
ghandhom jigu sottomessi lid-Direttur mad-dikjarazzjoni tal-metodu.

(3) B’zieda mad-dispozizzjonijiet tas-subregolamenti (1) u (2),
l-izviluppatur ghandu jissottometti garanzija bankarja lid-Direttur
ghall-attivitajiet kollha ta’ kostruzzjoni li m’humiex imnizzla fir-
regolament 26. Il-valur tal-garanzija bankarja ghandu jkun ta’ tliet elef
euro (€3,000) ghal kull sular ta’ proprjeta jew proprjetajiet ta’ terzi
persuni zviluppata jew zviluppati li hija jew huma kontigwi ma’ sit ta’
zvilupp, ghall-ewwel hames (5) proprjetajiet u elf euro (€1,000) ohra
ghal kull proprjeta kontigwa addizzjonali, sa massimu ta’ erbghin elf
euro (€40,000):

[zda d-Direttur ghandu jezenta lill-izviluppatur milli
jissottometti garanzija bankarja, kif indikat, jekk l-izviluppatur
jissottometti lid-Direttur dikjarazzjoni c¢céertifikata mahruga minn
kumpannija tal-assigurazzjoni li tafferma li l-izviluppatur huwa
assigurat b’tali mod li jkopri responsabbilta ghal hsara lil proprjeta ta’
terzi persuni, inkluzi hsarat ta’ natura zghira:

B’dan illi l-izviluppatur ghandu jissottometti f’dan il-kaz
garanzija bankarja lid-Direttur ekwivalenti ghall-figura massima tal-
eccess indikata fil-polza ta’ assigurazzjoni.

(4) Kull terza persuna li ghandha talba ghal danni kontra I-
izviluppatur ghandha minnufih tinforma lid-Direttur u lill-izviluppatur.
Id-Direttur ghandu jzomm jew il-garanzija bankarja kollha kemm hi sa
massimu ta’ erbghin elf euro (€40,000) ikkalkulati skont is-
subregolament (3), jew parti minnha ekwivalenti ghall-ammont 1i jkun
qieghed jigi mitlub minn terzi persuni sa dak iz-zmien meta qorti tal-
gustizzja jew lodo f’arbitragg jiddec¢iedu dwar il-kwistjoni, permezz
ta’ sentenza jew decizjoni li hija finali:

Izda fil-kaz 1i 1-partijiet jilhqu arrangament amikevoli fir-
rigward ta’ tali talba ghal danni, huma ghandhom jissottomettu lid-
Direttur il-ftehim tal-arrangament, 1i ghandu jaghmel ukoll
provvediment ¢ar ghall-garanzija bankarja mizmuma mid-Direttur u r-
rilaxx taghha.

(5) Jekk decizjoni ta’ qorti tal-gustizzja jew arbitragg
tillikwida danni kontra zviluppatur, il-garanzija ghandha tigi ¢eduta
favur id-Direttur, li minn naha tieghu, taht 1-ordni tal-qorti jew skont
id-dec¢izjoni tal-arbitragg, ghandu jaghmel pagament lil kull parti li
lilha jigu akkordati danni skont is-sentenza tal-qorti jew id-decizjoni
tal-arbitragg.

(6) Meta jitlesta l-progett, l-izviluppatur ghandu fi Zmien
gimghatejn (2), jissottometti Certifikazzjoni mahruga mill-perit tal-
progett li x-xoghlijiet tlestew. Ghal fini ta’ dan is-subregolament it-
tlestija ta’ progett tfisser it-tlestija tax-xoghlijiet strutturali kollha u
xoghlijiet ohra inkluzi s-saqaf, kontrabejt, terrazzini u btiehi, 1-gheluq
ta’ aperturi u x-xoghlijiet ohra li jaghmlu I-bini ssiggillat kontra d-dhul
ta’ ilma.

(7) 1d-Direttur ghandu, hekk kif jir¢ievi ¢-Certifikazzjoni mill-
perit tal-progett, imsemmi fis-subregolament (6), minnufih iqieghed
fuq websajt li jippreskrivi d-Direttur, avviz 1i jindika d-data tan-
notifikazzjoni tat-tlestija tal-progett. Il-perit tal-progett ghandu wkoll
fi zmien gimghatejn (2), jinnotifika lis-sidien u l-okkupanti kollha ta’
dawk il-proprjetajiet, li ghalihom kien gie sottomess rapport dwar il-
kondizzjoni  mill-perit tal-izviluppatur, bid-dettalji ta’ tali
¢ertifikazzjoni li tirrigwarda t-tlestija tal-progett.

(8) Wara li ssir talba mis-sid tal-proprjeta kontigwa, id-Direttur
ghandu jzomm il-garanzija bankarja f’dawk il-kazijiet fejn tali sid
jissottometti provi li nbdew proc¢eduri gudizzjarji jew ta’ arbitragg
ghal kumpens ghal hsarat ikkagunati lill-proprjeta.

(9) Fin-nuqqas li tali talba mis-sid tigi ricevuta mid-Direttur fi
zmien tliet (3) xhur mid-data tan-notifika tat-tlestija tal-progett, id-
Direttur ghandu jirrilaxxa l-garanzija bankarja.

Izda l-garanzija bankarja ghandha tigi rilaxxata jekk kemm
il-darba d-Direttur ikun infurmat bil-miktub mis-sidien tal-proprjeta
kontigwa indikati fid-dikjarazzjoni tal-metodu li dawn m’ghadhomx
pretensjonijiet ulterjuri.

7. (1) Mhux aktar tard minn gimghatejn (2) qabel ma
jinbdew xi xoghlijiet ta’ skavar, demolizzjoni jew kostruzzjoni li jagaw
taht dawn ir-regolamenti, il-perit tal-progett ghandu jissottometti d-
dikjarazzjoni tal-metodu relattiva skont ir-Raba’, il-Hames u s-Sitt
Skedi u rapport dwar il-kondizzjoni tal-proprjeta skont is-Seba’ Skeda
li inharget bil-lingwa bl-Ingliz biss, fuq websajt 1i jippreskrivi d-
Direttur.

(2) Kull terza persuna interessata tista’ tistagsi lid-Direttur
sabiex jezamina mill-gdid kull dikjarazzjoni ta’ metodu li tigi
sottomessa, kemm il-darba dik it-terza persuna tissottometti rapport
dettaljat imhejji minn perit li jindika r-ragunijiet tekni¢i li jistghu
jkunu ta’ thassib ghas-sigurta ta’ tali terza persuna jew il-proprjeta
taghha.

(3) Wara talba bil-miktub minn terza persuna li hija sid jew

okkupant ta’ xi proprjeta biswit, sovrastanti jew sottostanti xi sit, li
fuqu se jsiru xoghlijiet ta’ kostruzzjoni, u fil-kaz ta’ eskavar, terza
persuna li hija sid jew okkupant ta’ xi proprjeta li tinqabad fiz-zona
affetwata tal-iskav, id-Direttur jista’ jitlob lill- izviluppatur is-
sottomissjoni ta’ dikjarazzjoni parzjali tal-metodu fi kwalunkwe
stadju. Tali dikjarazzjoni tal-metodu ghandha tigi sottomessa fi zmien
tliet (3) gimghat mid-data meta l-izviluppatur jir¢ievi t-talba. Fit-talba
tieghu d-Direttur ghandu jindika d-dettalji li ghandhom jigu inkluzi
fid-dikjarazzjoni parzjali tal-metodu.

(4) L-izviluppatur ikun mehtieg ukoll 1i jissottometti lid-
Direttur ir-rapport dwar il-kondizzjoni tal-proprjeta li tinsab biswit,
sovrastanti jew sottostanti xi sit, li fuqu se jsiru xoghlijiet ta’
kostruzzjoni, u fil-kaz ta’ eskavar, il-proprjeta li tinqabad fiz-Zona
affetwata tal-iskav fuq websajt li jippreskrivi d- Direttur sa mhux aktar
tard minn gimghatejn (2) gabel jibdew ix-xoghlijiet. Kopja tar-rapport
trid tintbaghat lis-sidien jew l-okkupant rispettivi tal-proprjeta relattiva
permezz ta’ ittra registrata.

(5) Jekk is-sid jew l-okkupant ta’ tali proprjeta ta’ terzi persuni
ma jagbilx mar-rapport dwar il-kondizzjoni tal-proprjeta, huwa ghandu
jaghti avviz lid-Direttur fi zmien gimghatejn (2). Jekk I-ebda
korrezzjonijiet jew rapport iehor dwar il-kondizzjoni ma jigu
sottomessi lid-Direttur fi Zzmien minn meta s-sid jew okkupant ta’
proprjeta ta’ terzi persuni jircevih, ghandu igi mifthum li s-sid jew I-
okkupant ta’ tali proprjeta jagbel mar-rapport dwar il-kondizzjoni
sottomess mill-izviluppatur.

(6) Fl-eventwalita ta’ korrezzjonijiet jew li jigi sottomess
rapport iehor dwar il-kondizzjoni minn terzi persuni, id-Direttur jista’,
fid-diskrezzjoni tieghu jitlob lill-perit tal-progett biex jikkonsulta mal-
perit tas-sid jew l-okkupant tal-proprjeta ta’ terzi persuni sabiex
jirrevedu r-rapport dwar il-kondizzjoni u, jekk il-partijiet jaslu fi
ftehim, jergghu jissottomettu lid-Direttur rapport gdid iffirmat miz-
zewg (2) periti.

(7) Jekk l-izviluppatur u s-sid ta’ proprjeta ta’ terzi persuni ma
jaslux ghall-ftehim kif imfisser fis-subregolament (6), id-Direttur
ghandu jikkommissjona spezzjoni li ghandha ssir mill-Uffi¢¢ju dwar
ir-Regolament tal-Bini, sabiex johrog rapport finali. L- ispejjez ta’ tali
rapport ta’ spezzjoni ghandhom jinqasmu ugwalment bejn I-
izviluppatur u t-terza persuna li tkun is-sid jew l-okkupant.

(8) Meta terza persuna, li tkun sid jew okkupant, tirrifjuta I-
access tal-perit tal-izviluppatur, jew fejn il-perit tal-progett ma jistax
jikseb access ghall-proprjeta kontigwa, jew fejn I-identita tas-sid jew I-
okkupant tal-proprjeta kontigwa mhix maghrufa jew mhix tra¢cabbli,

ghall-ghan li jipprepara r-rapport dwar il-kondizzjoni, tali perit ghandu
jaghmel dikjarazzjoni bil-miktub fejn jaghti dettalji tat-tentattivi
tieghu biex jithalla jkollu access ghall-proprjeta tal-gar, inkluz in-
notifikazzjoni jew tentattivi ta’ notifikazzjoni bil-posta registrata, bil-
ghan i jipprepara r-rapport dwar il-kondizzjoni u jinkludi tali dettalji
fid- dikjarazzjoni tal-metodu.

(9) Meta l-okkupant ta’ proprjeta li ghaliha hemm bzonn ta’
rapport dwar il-kondizzjoni mhuwiex is-sid, l-okkupant ghandu:

(a) jinforma lis-sid li perit responsabbli tal-progett, 1i ged
jagixxi f’isem I- izviluppatur ta’ sit ta’ zvilupp kontigwu, talab I-
access ghall-proprjeta bil-ghan 1i jipprepara rapport dwar il-
kondizzjoni; u

(b) jibghat ir-rapport dwar il-kondizzjoni lis-sid meta
jir¢evih minghand l-izviluppatur.

(10) L-Uffic¢ju ghar-Regolament tal-Bini izomm id-dritt
informazzjoni moghtija f’dikjarazzjoni ta’ metodu u rapport ta’
kondizzjoni tigi vverifikata minn persuni indipendenti.

Forma u 8. (1) Id-dikjarazzjoni tal-metodu ghanda tigi mhejjija minn
‘ggggigg;}ggl perit b’kollaborazzjoni mal-ufficjal tekniku fuq is-sit u I-kuntrattur li se
tal-metodu. jkunu responsabbli ghax-xoghol munit b’tali dikjarazzjoni.

(2) Id-dikjarazzjoni tal-metodu ghanda tinkludi 1-informazzjoni
mitluba fit-Tieni Skeda.

(3) Mhux aktar tard minn gimghatejn (2) gabel ma jinbdew xi
xoghlijiet ta’ demolizzjoni, ghandha tintbaghat id-dikjarazzjoni tal-
metodu relattiva bl-informazzjoni mitluba fir-Raba’ Skeda, li inharget
bil-lingwa bl-Ingliz biss;

(4) Mhux aktar tard minn gimghatejn gabel ma jinbdew xi
xoghlijiet ta’ skavar, ghandha tintbaghat id-dikjarazzjoni tal- metodu
relattiva bl-informazzjoni mitluba fil-Hames Skeda, 1i inharget bil-
lingwa bl-Ingliz biss.

Il-perit li jhejji d-dikjarazzjoni tal-metodu ghall-iskavar ghandu
ukoll isegwi b’mod metikoluz l1-andament u I-progress tax- xoghlijiet
ta’ skavar u fejn mehtieg jemenda tali dikjarazzjoni.

(5) Mhux aktar tard minn gimghatejn (2) qabel ma jinbdew xi
xoghlijiet ta’ bini ghandha tintbaghat id-dikjarazzjoni tal-metodu
relattiva bl-informazzjoni mitluba fis-Sitt Skeda, li inharget bil-lingwa
bl-Ingliz biss.

(6) Ma huwiex permess mil-ligi li jsir uzu minn:
(a) makna ghat-thaffir b’martell idrawliku anness; jew
(b) drill pnewmatiku,

jew qgabel it-tmienja ta’ filghodu (8a.m.), jew bejn is-saghtejn u 1-
erbgha ta’ wara nofsinhar (2p.m. - 4p.m.) jew wara it-tmienja ta’
filghaxija (8p.m.) u I-gurnata kollha il-Hdud u I-festi pubbli¢i:

Izda d-Direttur jista’, fid-diskrezzjoni tieghu stess,
jew icedi l-kondizzjoni indikata f’dan is-subregolament, wara
talba bil-miktub mill-uffi¢jal tekniku fuq is-sit, jew jimponi aktar
restrizzjonijiet fuq il-hin li fih dan it-taghmir ikun jista’ jintuza,

Izda ukoll d-Direttur jista’ jezenta certi xoghlijiet
mid-dispozizzjonijiet ta’ dan is-subregolament, bhal certi
xoghlijiet ta’ emergenza ta’ natura infrastrutturali, inkluzi
xoghlijiet tad-drenagg u xoghlijiet maghmula biex jigi eliminat
periklu ghall-pubbliku, bhal fejn hemm periklu imminenti ta’
kollass ta’ binjiet jew strutturi.

9. Ir-responsabbilta professjonali ghad-dikjarazzjoni tal-
metodu tibga’ tal-perit li jhejjijha. Ir-responsabbilta ghall-infurzar tad-
dikjarazzjoni tal-metodu ghandha tkun tal-uffi¢jal tekniku fuq is-sit, u
l-implimentazzjoni tal-mizuri tad-dikjarazzjoni tal-metodu hija tal-
kuntrattur.

10. (1) Meta l-uffi¢jal tekniku fuq is-sit jigi £’ dubju dwar kif
ix-xogholijiet ghandhom jippro¢edu, huwa ghandu jwaqqaf ix-xoghol
u jitlob id-direzzjoni tal-perit li jkun hejja d-dikjarazzjoni tal-metodu.

(2) Il-uffi¢jal tekniku fuq is-sit ghandu jizgura li 1-kuntrattur
jaderixxi mal-obbligi kollha taghhom kif disposti f’dawn ir-
regolamenti. F’kaz li 1-uffi¢jal tekniku fuq is-sit jinnota kwalunkwe
ksur ta’ dawn ir-regolamenti ghandu minnufih iwaqqaf ix-xoghol u
jinnotifika lil-perit/i inkarigat/i u 1-Uffi¢¢ju ghar-Regolament tal-Bini.

(3) Meta l-uffi¢jal tekniku fuq is-sit jigi notifikat b’avviz ta’
infurzar mahrug mid-Direttur, ghandu minnufih jikkomunika dan I-
avviz lill-kuntrattur u I-perit/i u jara li din l-ordni tigi osservata billi
jwaqqaf l-attivita ta’ demolizzjoni, skavar u/jew kostruzzjoni, skont il-
kaz.

11. Dawn ir-regolamenti ma jezentawx lill-izviluppatur, il-
perit tal-progett, l-uffi¢jal tekniku fuq is-sit u I-kuntrattur jew is-
subkuntrattur milli josservaw obbligi jew dispozizzjonijiet ohra tal-ligi

li huma regolati minn ligijiet ohra.

12. Id-Direttur ghandu, ghal xoghlijiet ta’ kostruzzjoni li jagaw

taht xi wahda (1) mill-kategoriji tax-xoghlijiet elenkati fir-regolament

(a) jivverifika 1li  d-dikjarazzjoni tal-metodu giet
sottomessa skont dawn ir-regolamenti;

(b) jirrevedi d-dikjarazzjoni tal-metodu, jekk
sottomissjoni tigi ricevuta minn terzi persuni li tallega 1i d-
dikjarazzjoni tal-metodu ma tipprovdix ghal sigurta adegwata u,
jew mhux skont dawn ir-regolamenti;

(¢) jivverifika 1i xoghlijiet ta’ demolizzjoni, skavar u,
jew kostruzzjoni huma koperti minn polza tal-assigurazzjoni li
tkopri terzi persuni, skont dawn ir-regolamenti; u

(d) jissorvelja I-metodologiji 1i ged jintuzaw fuq is-sit u
jara li huma konformi mad-dikjarazzjoni tal-metodu sottomessa
u skont dawn ir-regolamenti.

13. (1) Id-Direttur ghandu s-setgha li johrog avviz ta’

infurzar fi kwalunkwe wahda (1) mi¢-cirkostanzi segwenti:

(a) jekk id-dikjarazzjoni tal-metodu ma tkunx giet
sottomessa skont dawn ir-regolamenti; jew

(b) jekk l-ebda assigurazzjoni li tkopri terzi persuni ma
tigi sottomessa ghax-xoghlijiet ta’ kostruzzjoni skont dawn ir-
regolamenti; jew

(¢) jekk ix-xoghlijiet ta’ demolizzjoni, skavar jew
kostruzzjoni mhumiex ged jigu ezegwiti skont id-dikjarazzjoni
tal-metodu jew skont ir-regolamenti; jew

(d) jekk, irrispettivament mill-konformita jew le mad-
dikjarazzjoni tal-metodu u r-regolamenti rilevanti, id-Direttur
huwa tal-opinjoni 1i x-xoghlijiet ta’ demolizzjoni, skavar u
kostruzzjoni x’aktarx ser jikkawzaw hsarat materjali lill-
proprjeta ta’ terzi persuni jew ser jirrizultaw f’periklu ghall-
haddiema jew ghall-terzi persuni.

(2) 1d-Direttur jista’ jiddelega lil uffi¢jali mill-Uffi¢¢ju dwar

ir-Regolament tal-Bini u kull persuna mahtura minnu s-setgha li
johrog f’ismu avviz ta’ infurzar.

(3) Jekk persuna li giet notifikata b’avviz ta’ infurzar tonqos

milli tosserva d-dispozizzjonijiet ta’ dak l-avviz jew twaqqaf ix-
xoghlijiet kif mitlub fl-avviz, id-Direttur jew ir-rapprezentant
iddelegat tieghu ghandu jsejjah ghall-prezenza tal-Forza tal-Ordni li
ghandha ghal dan il-ghan tezer¢ita dawk il-poteri vestiti fiha bil-ligi
biex tassisti l-mittenti tal-avviz tal-infurzar f’li jizgura li l-imsemmi

Izda jekk id-Direttur jew ir-rapprezentant iddelegat tieghu
jiddec¢iedi li ma johrogx avviz ta’ infurzar, dan m’ghandux jigi
interpretat bhala forma ta’ approvazzjoni tad-dikjarazzjoni tal-metodu
u langqas ma ghandu jigi interpretat bhala approvazzjoni tal-
metodologija tax-xoghol li jkun ged isir fuq is-sit.

(4) L-ispejjez kollha 1i jkun ghamel id-Direttur fl-ezercizzju
tas-setghat tieghu taht dan ir-regolament ghandhom ikunu
rekuperabbli bhala dejn ¢ivili mid-Direttur minghand il-persuna jew
persuni li lilha jew lilhom ikun inhareg l-avviz ta’ infurzar bla
pregudizzju ghal kull dritt ta’ rkupru li tali persuna jew persuni jista’
jkollhom kontra xi persuna ohra.

14. (1) Fejn id-Direttur jidhirlu 1li ksur ta’ dawn ir-
regolamenti jirrapprezenta theddida serja ghas-sigurta ta’ terzi persuni
jew ghas- sigurta ta’ proprjeta ta’ terzi persuni, huwa jista’ jiehu
mizuri interim urgenti li jistghu jinkludu talba lill-izviluppatur sabiex
jirrimedja s- sitwazzjoni qabel ma jasal ghal dec¢izjoni finali, jew I-
impozizzjoni ta’ multi amministrattivi, jew it-tnejn.

(2) Jekk xi passi jew azzjoni ohra, inkluz interruzzjoni jew
twaqqif mitlub minn avviz ta’ infurzar mahrug sabiex twaqqaf xi
attivita ta’ kostruzzjoni milli tigi mibdija, jew sabiex twaqqaf attivita
ta’ kostruzzjoni kollha kemm hi jew parti minnha, ma jittiehdux fiz-
zmien stipulat fl-avviz, id-Direttur jista’ jidhol fis-sit ta’ zvilupp u
jiehu dawk il-passi jew azzjoni ohra li huwa jqis necessarja, inkluz 1-
iddizattivar jew tnehhija ta’ taghmir, makkinarju, ghodda, effetti,
vetturi jew oggetti ohra li jista’ jkunu fuq is-sit u t-twettiq ta’ xi
xoghlijiet li jistghu jkunu nec¢essarji sabiex jikkonforma ma’ dak li hu
mitlub fl-avviz ta’ infurzar u jista’ ghal dan il-ghan, jitlob l-assistenza
tal-forza tal-ordni sabiex tezer¢ita dawk is-setghat li huma moghtija
lilha skont il-ligi.

(3) L-ispejjez kollha li jkun ghamel id-Direttur fl-ezer¢izzju
tas-setghat tieghu taht dan ir-regolament ghandhom ikunu
rekuperabbli bhala dejn ¢ivili mid-Direttur minghand l-izviluppatur
suggett ghal kull dritt ta’ rkupru li l-izviluppatur jista’ jkollu kontra
kull persuna ohra.

(4) Id-Direttur jew kull uffi¢jal jew perit iddelegat m’ghandux

B 945

Mizuri interim.



B 946

Proc¢edura meta
tittiched mizura
taht ir-
regolament 15.

VERZJONI ELETTRONIKA

ikun responsabbli ghal xi hsara li tirrizulta mill-ezer¢izzju tas-setgha
tieghu taht dan ir-regolament sakemm ma jigix ippruvat li dawk il-
hsarat jirrizultaw minn negligenza gravi min-naha tad-Direttur, delegat
tieghu jew uffi¢jal iehor tal-Uffic¢ju dwar ir-Regolament tal-Bini.

15. (1) Id-Direttur ghandu gabel ma jipprocedi biex jiehu xi
wahda mill-mizuri previsti taht ir-regolament 14, jinforma lill-
izviluppatur, lill-perit tal-progett, lill-uffi¢jal tekniku fuq is-sit u lill-
persuna li tkun geghda twettaq ix-xoghlijiet ta’ kostruzzjoni, fejn
iwissihom bil-mizura li tista’ tittiehed u r-raguni specifika ghala tista’
tittiched. Id-Direttur jista’ jordna lill-izviluppatur biex jieqaf jew
jirratifika kull att jew ommissjoni u, jew li jaghmel sottomissjonijiet
lilu f’tali perijodu ta’ Zmien ta’ mhux anqas minn sebat (7) ijiem,
liema perijodu jista’ jitqassar jekk id-Direttur iqis li l-kontinwazzjoni
tal-ksur jirrapprezenta theddida serja u immedjata lis-sigurta pubblika
jew sahha pubblika, u, jew tirrikjedi l-intervent immedjat tal-Uffic¢ju
dwar ir-Regolament tal- Bini:

Izda jekk il-mizura hija jew tinkludi penali amministrattiva
l-persuna koncernata ghandha tkun informata wkoll dwar l-ammont
tal- penali:

Izda wkoll meta johrog twissija taht dan is-subregolament,
id-Direttur jista’ jimponi dawk il-kondizzjonijiet li huwa jista’
jikkunsidra ragonevoli fi¢-cirkostanzi.

(2) Jekk l-izviluppatur jirrimedja l-ksur fiz-zmien il-perijodu
stabbilit mid-Direttur skont is-subregolament (1), u jagbel bil-miktub
li jirrispetta kull kondizzjoni 1i d-Direttur jista’ jimponi, d-Direttur
jista’ jieqaf milli jipprocedi aktar, minghajr pregudizzju ghal kull

-----

(3) Jekk, wara li jghaddi 1-perijodu msemmi fis-subregolament
(1), id-Direttur jikkunsidra 1i l-izviluppatur ma jkunx ipprovda ebda
spjegazzjoni valida biex juri ghala m’ghandha tittieched ebda mizura
kontrih, id-Direttur ghandu jinforma bil-miktub, fejn jispecifika n-
natura tal-ksur, jiddikjara l-mizura li geghda tittiehed, u jekk il-mizura
hija jew tinkludi penali amministrattiva, jiddikjara l-ammont tal-penali
li tkun qeghda tigi imposta:

Izda n-notifika msemmija f’dan is-subregolament ghandha
tkun permezz ta’ att gudizzjarju u l-penali msemmija f’dawn ir-
regolamenti ghandhom ikunu dovuti lill-Gvern bhala dejn ¢ivili u wara
n-notifika tal-att gudizzjarju, skont l-artikolu 466 tal-Kodi¢i ta’
Organizzazzjoni u Pro¢edura Civili, liema att ma jigix ikkontestat jew
il-kontestazzjoni tieghu tkun giet michuda, skont id-dispozizzjonijiet
tal-imsemmi  artikolu, l-istess penali amministrattiva tkun
tikkostitwixxi titolu ezekuttiv ghall-effetti u l-ghanijiet kollha tat-
Titolu VII ta’ Parti I tat-Tieni Ktieb tal-Kodi¢i ta’ Organizzazzjoni u
Pro¢edura Civili.

16. (1) Id-Direttur jista’ jiddelega lil persuna ohra 1-
responsabbiltajiet kollha li jappartjenu lid-Direttur skont ir-
regolamenti 13 u 14, u Il-persuna hekk delegata ghandha tkun
responsabbli ghal dawk il-materji delegati.

(2) 1d-Direttur jew kull uffi¢jal jew rapprezentant iddelegat
ghandu johrog biss avviz ta’ infurzar biex iwaqqgaf ix-xoghlijiet ta’
kostruzzjoni wara li jkun ivverifika u kkunsidra d-dispozizzjonijiet tar-
regolament 14.

(3) Meta avviz ta’ infurzar jinhareg minn uffi¢jal jew
rapprezentant iddelegat, kopja tal-avviz ta’ infurzar ghandha tigi
sottomessa lid- Direttur, malli jkun possibbli, wara in-notifika tal-
avviz, izda mhux aktar tard mill-hin ta’ gheluq tal-ewwel gurnata shiha
ta’ xoghol wara n-notifika tal-avviz.

17. (1) Avvizta’ infurzar ghandu jinkludi:

(a) istruzzjoni lill-izviluppatur, il-uffi¢jal tekniku fuq is-
sit u l-kuntrattur u l-perit tal-progett sabiex ma jibda l-ebda
attivita ta’ kostruzzjoni jew sabiex iwaqqaf kull jew parti minn
attivita ta’ kostruzzjoni;

(b) ir-ragunijiet il-ghala l-avviz ged jinhareg, inkluz fejn
hemm bzonn ta’ ragunijiet tekni¢i, rapport tekniku sostnut
b’ritratti tal-attivita ta’ kostruzzjoni 1i hija ritenuta mhux sigura
jew mhux skont id-dikjarazzjoni tal-metodu jew dawn ir-
regolamenti u liema rapport tekniku ghandu jkun iffirmat minn
perit;

(¢) istruzzjonijiet (jekk ikun hemm) sabiex tigi prevenuta
hsara ulterjuri jew periklu ghal pubbliku jew ghal terzi persuni.

(2) Meta d-Direttur jew ir-rapprezentant iddelegat tieghu jqis li
l-waqfien tal-attivita tal-kostruzzjoni ghandha tkun immedjata
minhabba fi hsara gravi imminenti lil proprjetajiet kontigwi jew
periklu lill-pubbliku, jew terzi persuni, l-avviz ta’ infurzar u I-mizuri

preventivi necessarji jistghu jinhargu fuq is-sit b’mod verbali u aktar
tard ikkonfermati bil-miktub fi zmien erbgha u ghoxrin (24) siegha
mill-hrug tal-imsemmi avviz.

18. Avviz ta’ infurzar jista’ jigi rtirat biss mid-Direttur jekk tigi
sottomessa dikjarazzjoni ta’ metodu gdida li tindika x-xoghlijiet ta’
rimedju necessarji kollha u I-mizuri ta’ prekawzjoni sabiex
tissostitwixxi d-dikjarazzjoni ta’ metodu originali.

19. Membri tal-pubbliku jew il-perit jew l-avukat mahtura
taghhom jistghu jissottomettu lid-Direttur kontestazzjonijiet dwar kull
dikjarazzjoni tal-metodu, jew ilmenti li ghandhom x’jagsmu ma’
nuqqas ta’ sigurta ta’ attivita ta’ kostruzzjoni:

Izda d-Direttur jista’ jiddec¢iedi 1i ma jikkunsidrax ilmenti
jew kontestazzjonijiet 1i ma jipprovdux gustifikazzjoni teknika ghall-
kontestazzjoni jew thassib.

20. (1) L-izviluppatur ghandu jiehu Il-prekawzjonijiet
ragonevoli kollha sabiex jizgura li l-attivita ta’ kostruzzjoni ma
tirrizultax fi hsara lil proprjetajiet kontigwi, inkluza hsara li tista’
tirrizulta mill-infiltrazzjoni tal-ilma.

(2) Kull kwistjoni li tinqala’ rigward kostruzzjoni ta’ bini li ma
tkunx relatata ma’ talba dwar korriment personali, i tkun kwistjoni li
tohrog minn hsara lil proprjeta ta’ terzi persuni li tirrizulta minn
attivita ta’ kostruzzjoni fuq sit kontigwu ghandha tigi riferita ghall-
arbitragg. Ir-regoli li jinsabu fl-Att dwar I-Arbitragg jew maghmula
tahtu relatati ma’ arbitragg mandatorju ghandhom japplikaw:

B’dan illi;

(a) l-hsara mgarrba minn terzi persuni ma ddghajjifx I-
istabbilta tal-proprjeta tieghu jew tipperikola lil min juzaha; jew

(b) l-ispiza tal-hsara 1i tkun ged tigi mitluba minn terzi
persuni ma te¢¢edix il-miljun euro (€1,000,000).

21. (1) Kull persuna li tagixxi b’kontravvenzjoni ghad-
dispozizzjonijiet tar-regolament 6 ghandha tkun hatja ta’ reat skont
dawn ir-regolamenti u ghandha tehel, meta tinstab hatja, multa ta’
mhux aktar minn hames mitt euro (€500) u fil-kaz ta’ reat permanenti,
multa ohra ta’ mitt euro (€100) ghal kull gurnata li jkompli r-reat.

(2) Is-sottomissjoni ta’ dikjarazzjoni tal-metodu li, fl-opinjoni
tad-Direttur, hija b’mod sinifikanti mhux kompluta meta mqabbla mal-
htigiet stabbiliti f’dawn ir-regolamenti ghandha ukoll titqgies bhala reat
skont is-subregolament (1) u ghandha tkun soggetta ghall-multi

mnizzla fl-imsemmi subregolament.

(3) Kull persuna li tonqos milli tosserva dikjarazzjoni tal-
metodu skont it-termini ta’ dawn ir-regolamenti ghandha tkun hatja ta’
reat u ghandha tehel, meta tinstab hatja, multa ta’ mhux aktar minn
ghaxart elef euro (€10,000) u fil-kaz ta’ reat permanenti, multa ohra ta’
hames mitt euro (€500) ghal kull gurnata li jkompli r-reat.

(4) Kull persuna li tonqos milli tikkonforma ruhha mad-
dispozizzjonijiet ta’ avviz ta’ infurzar skont it-termini ta’ dawn ir-
regolamenti jew li twaqqgaf l-operat hekk kif mitlub fl-avviz jew li
tadotta xi mizuri inferim mhux bil-permess tad-Direttur jew 1i b’xi
mod iehor tagixxi bi ksur tar-regolamenti 14 u 15 ghandha, tkun hatja
ta’ reat skont dawn ir-regolamenti u ghandha tehel, meta tinstab hatja,
multa ta’ mhux aktar minn hamsin elf euro (€50,000) u fil-kaz ta’ reat
permanenti, multa ohra ta’ elf euro (€1,000) ghal kull gurnata li
jkompli r-reat.

(5) Kull persuna li taghmel dikjarazzjoni falza ghall-ghan ta’
dawn ir-regolamenti ghandha tkun hatja ta’ reat u ghandha tehel, meta
tinstab hatja, multa ta’ mhux aktar minn elf u hames mitt euro
(€1,500), minghajr pregudizzju ghal kull piena ohra li l-applikant jista’
jehel taht xi ligi ohra.

(6) Minkejja d-dispozizzjonijiet tal-Kodi¢i Kriminali, il-
procedimenti rigward reat ghal ksur ta’ dawn ir-regolamenti huma ta’
kompetenza tal-Qorti tal-Magistrati (Malta) jew tal-Qorti tal-
Magistrati (Ghawdex), skont il-kaz, u ghandhom ikunu skont id-
dispozizzjonijiet tal-Kodi¢i Kriminali li jirregolaw il-pro¢edura
quddiem dawk il-qrati bhala qgrati ta’ gudikatura kriminali.

(7) Minkejja d-disposizzjonijiet tal-Kodi¢i Kriminali, 1-
Avukat Generali ghandu dejjem ikollu jedd ghal appell minn kull
dec¢izjoni moghtija mill-Qorti tal-Magistrati (Malta) jew il-Qorti tal-
Magistrati (Ghawdex), dwar procedimenti ghal kull reat bi ksur ta’
dawn ir-regolamenti.

22. (1) Minghajr pregudizzju ghar-regolament 16 u ghal kull
dispozizzjoni ohra taht dawn ir-regolamenti li d-Direttur huwa intitolat
li jinforza, id-Direttur jista’ jimponi multa amministrattiva skont id-
dispozizzjonijiet ta’ dan ir-regolament fil-konfront ta’ kull persuna li
tikser xi dispozizzjoni ta’ dawn ir-regolamenti, jew li tonqos milli
tosserva xi direttiva jew decizjoni moghtija mid-Direttur.

(2) Kull persuna li tonqos milli tosserva d-dispozizzjonijiet tar-
regolamenti 6, 7, 8 u 10 jew tirrifjuta li tosserva ma’ avviz tal-infurzar
jew mad-dikjarazzjoni tal-metodu u kull persuna li tonqos jew tirrifjuta
li tadotta xi mizura interim urgenti skont dawn ir-regolamenti jew

twettaq ksur ta’ dawn ir-regolamenti, ghandha tehel l-impozizzjoni ta’
penali amministrattiva mid-Direttur.

(3) Penali amministrattiva imposta taht dan ir-regolament
m’ghandiex tec¢¢edi nofs il-massimu tal-multa, li tista’ tigi imposta fuq
il-hati, ghar-reat korrispondenti skont id-dispozizzjonijiet tar-
regolament 21:

Izda ghandha dejjem tkun fid-diskrezzjoni unika tad-
Direttur, sabiex jiddec¢iedi jekk joffrix lill-hati li jhallas jew il-penali
amministrattiva, jew li jinbdew il-pro¢eduri kriminali kontra tieghu
fir-rigward tat-twettiq tar-reat.

(4) Fil-kazijiet kollha fejn id-Direttur jimponi penali
amministrattiva fir-rigward ta’ xi haga maghmula jew li nagset milli
ssir minn xi persuna u dak l-att jew dik l-ommissjoni jkunu
jikkostitwixxu wkoll reat kriminali, l-ebda pro¢edura ma tista’
tittieched jew titkompla kontra I-imsemmija persuna fir-rigward ta’ dak
ir-reat kriminali:

Izda I-penali kollha previsti f’dawn ir-regolamenti
ghandhom ikunu dovuti lill-Gvern bhala dejn ¢ivili u wara n-notifika
ta’ att gudizzjarju, skont I-artikolu 466 tal-Kodi¢i ta’ Organizzazzjoni
u Pro¢edura Civili, liema att ma jigix ikkontestat jew il-kontestazzjoni
tkun giet michuda, skont id-dispozizzjonijiet tal-imsemmi artikolu, 1-
istess penali amministrattiva tkun tikkostitwixxi titolu ezekuttiv ghall-
effetti u 1-ghanijiet kollha tal-Kodi¢i ta’ Organizzazzjoni u Pro¢edura
Civili, it-Tieni Ktieb, Tagsima I, Titolu VII.

(5) Il-hlas ta’ multa amministrattiva bhala penali ma
jippregudikax id-dmir ta’ persuna li tiehu kull mizura 1i tkun mitluba
minnu, kemm jekk dak id-dmir johrog minn dawn ir-regolamenti, jew
minn ordni mahruga mid-Direttur permezz ta’ avviz ta’ infurzar jew li
tadotta mizura interim urgenti skont dawn ir-regolamenti.

23. Meta, minkejja il-hlas tal-penali, il-ksur ta’ xi dispozizzjoni
ta’ dawn ir-regolamenti jippersisti, minkejja kull istruzzjoni li d-
Direttur seta’ ordna ghar-rimedju tal-istess, id-Direttur jista’ jirreferi 1-
kwistjoni lill-pulizija sabiex jibdew il-pro¢eduri imsemmija fir-
regolament 22 ghal dak il-ksur kontinwu.

24. Minghajr  pregudizzju  ghad-dispozizzjonijiet  tar-
regolamenti 15, 16 u 23, kull decizjoni mehuda mid-Direttur skont
dawn ir-regolamenti hija soggetta ghad-dritt ta’ appell quddiem il-
Bord li Jirregola 1-Bini, skont l-artikoli 12 u 13 tal-Att.

25. Ix-xoghlijiet ta’ skavar, demolizzjoni u kostruzzjoni li
jkunu nbdew imma mhux lesti fid-data tal-25 ta’ Gunju 2019 kif ukoll

dawk ix-xoghlijiet ta’ skavar, demolizzjoni u kostruzzjoni li ghad iridu
jinbdew, jaqghu taht id-dispozizzjonijiet ta’ dawn ir-regolamenti:

Izda d-Direttur dwar ir-Regolament tal-Bini jirriserva d-
dritt li jaghti l-ordnijiet xierqa skont l-esigenzi u n-natura tas-sit
partikolari.

26. Meta qabel jibda x-xoghol, il-perit tal-progett jiccertifika
wara li jaghti ragunijiet cari, li l-interventi strutturali ma jaffettwawx
binjiet ta’ terzi, id-dispozizzjonijiet tar-regolamenti 4, 5, 6, 7 u 8§ ma
japplikawx:

Izda jekk mitlub mid-Direttur, l-izviluppatur ghandu
jissottometti d-dikjarazzjoni ta’ metodu u, jew il-kopja ta’
assigurazzjoni li tkopri terzi persuni u, jew il-garanzija bankarja, u,
jew ir-rapport ta’ kondizzjoni tal-proprjeta kontigwa skont id-
dispozizzjonijiet ta’ dawn ir-regolamenti:

Izda ukoll xejn ma jzomm li, apparti il-perit tal-progett, jinhatar
uffi¢jal tekniku fuq is-sit jew ufficjali teknici fuq is- sit sabiex jassumu r-
responsabilitajiet li jiddisponu dawn ir-regolamenti.

27. [Ir-Regolamenti dwar l-Evitar ta’ Hsara lil Proprjeta ta’
Terzi Persuni huma permezz ta’ dawn ir-regolamenti qeghdin jigu
revokati.

L-EWWEL SKEDA
(Regolament 3)

1. Moghdijiet u bankini pubbli¢i.

2. Servizzi sottostanti moghdijiet u bankini pubbli¢i, fil-
prossimita immedjata tal-faccata tas-sit ta’ kostruzzjoni.

B 951

Ezenzjoni mis-
sottomissjoni.

Revoka.
L.S.513.02.

IT-TIENI SKEDA
(Regolament 8)
Isem u kunjom Il-izviluppatur;
Perit tal-progett;

Perit  responsabbli  mid-dikjarazzjoni  tal-metodu  ghad-
demolizzjoni;

Perit responsabbli mid-dikjarazzjoni tal-metodu ghall-iskavar;
Perit responsabbli mid-dikjarazzjoni tal-metodu ghall-xogholijiet
ta’ bini;

Uftic¢jal tekniku fuq is-sit ghal waqt id-demolizzjoni;

Uftfic¢jal tekniku fuq is-sit ghal waqt l-iskavar;

Uffi¢jal tekniku fuq is-sit ghal waqt xogholijiet ta’ bini ;

Kuntrattur u/jew subappaltatur responsabbli mid-demolizzjoni:
Kuntrattur u/jew subappaltatur responsabbli mill-iskavar;

Kuntrattur u/jew subappaltatur responsabbli mix-xogholijiet ta’
bini;

Supervisor tal-progett kif provdut fl-Avviz Legali 88 tal-2018
jew emendi li jista’ jkun hemm;

Maniger tas-sit kif provdut fl-Avviz Legali 295 tal-2007 jew
emendi li jista’ jkun hemm.

IT-TIELET SKEDA
(Regolament 3)

(Kompetenza ta’ Ufficjal Tekniku fuq is-Sit)

Fil-kaz ta’ demolizzjoni;

- Perit

Fil-kaz ta’ skavar;

- Perit

Fil-kaz ta’ xogholijiet ta’ bini;
- Perit

B 953

IR-RABA’ SKEDA
(Regolamenti 7 u 8)

(Dikjarazzjoni tal-metodu ghal xoghlijiet ta’ demolizzjoni)

*Din ir-Raba’ Skeda, inharget bil-lingwa bl-Ingliz biss.

IL-HAMES SKEDA
(Regolamenti 7 u 8)

(Dikjarazzjoni tal-Metodu ghal Xoghlijiet ta’ Skavar)

#Din il-Hames Skeda, inharget bil-lingwa bl-Ingliz biss.

IS-SITT SKEDA
(Regolamenti 7 u 8)

(Dikjarazzjoni tal-Metodu ghal Xogholijiet ta’ Bini)

*Din is-Sitt Skeda, inharget bil-lingwa bl-Ingliz biss.

IS-SEBA’ SKEDA
(Regolament 7)

#Din is-Seba’ Skeda, inharget bil-lingwa bl-Ingliz biss.





